
amarasanvAdaH Sanskrit Prayer Arati Collection

ಅಮರಸಂವಾದಃ ಸಂಸ್ಕೃತಾರತಯಃ

.. ಶ್ರೀಃ ..
..ಸಂಸ್ಕೃತಂ ಭದ್ರಮಂಡ್ನಂ ..

..ಅಮರಸಂವಾದಃ..
(ಸಂಸ್ಕೃತಾರತಯಃ)
ದೇವಾನಾಂ ಭಾಷಯಾ ಕುರ್ಮಹೇ ದೇವಾನಾಂ ಆರತಿಂ .

ಭಕ್ತ್ಯಾ ಸಹ ಸಂಸ್ಕೃತೇ ಸಂಸ್ಕೃತೌ ವಯಮಿಚ್ಛಾಮೋ ರತಿಂ ..

ಆರತಿಕಾರಃ ವಸಂತಃ ಶಂಕರಸುತಃ ನಾನಿವಡೇಕರಃ .
The Amarasanvada or Sanskrit Arati is a collection of prayers

in Sanskrit by Mr. Vasant Shankar Nanivadekar. Some of

these are translated from Marathi preserving the meaning,

metre, tune, and context intact. Mr Nanivadekar has

established an organization Sanskrit-Parimalam for promoting

Sanskrit. It takes active part in teaching Sanskrit through

publications and camps for children and adults.

He can be reached at

Mr. V. S. Nanivadekar

1/18 Goregaonkar Chawl,

Near Central Cinema,

Girgaon, Mumbai 400004 India

Nanivadekar Shahiri Sangam Prakashan

Mumbai, Shri Ganeshachaturthi, 29-8-1995

Publication Sanskrit Day, 10-8-1995 RakShabandhan

Fee: 10 Rupees (or commitment to read)

ಚ್opyright The copyrights of the publication are with the author.

ನೀರಾಜನಾ
ಅಸ್ಮಾಕಂ ನಾನಿವಡೇಕರ-ಶಾಹಿರಿ-ಸಂಗಮ-ಸಂಸ್ಥಾ

ಅಮರಸಂವಾದಃ ಸಂಸ್ಕೃತಾರತಯಃ

ಸಂಸ್ಕೃತ-ಸೇವಾ-ಪ್ರಕಲ್ಪಂ ಸಂಚಾಲಯತಿ ಸಂಸ್ಕೃತ-ಪರಿಮಲಂ ನಾಮ .

ಸಂಸ್ಕೃತ-ಪರಿಮಲ-ಪ್ರಕಲ್ಪಾಂತರ್ಗತಾನಿ ಸಂಸ್ಕೃತಪರಿಮಲ-ಶಿಬಿರಾಣಿ,

ಛಾತ್ರಜಗತಿ ವಿದ್ಯಾರ್ಥಿಪ್ರಿಯಾಣಿ ಸಂತಿ .ಸಂಸ್ಕೃತಂ
ಅಸ್ಮಾಕಂ ಸಂಸ್ಕೃತೇಃ ಭಾಷಾ,ವಿಶ್ವಸ್ಯ ಸನಾತನೀ ಭಾಷಾ ಚ .

ತಸ್ಯಾಃ ರುಚಿಂ ಜನೇಷು ವೃದ್ಧಿಂ ನೇತುಂ ಅಸ್ಮಾಕಂ ಪ್ರಯತ್ನಾಃ ಚಲಂತಿ .

ಏತಾದೃಶೇಷು ಪ್ರಯತ್ನೇಷು ಅನ್ಯತಮಃ ಅಯಂ ಅಪಿ ‘ದೇವಾನಾಂ ಭಾಷಯಾ
ದೇವಾನಾಂ ಆರತೀಃ’ ಗಾತುಂ ಅಮರ-ಸಂವಾದಃ ನಾಮ ಕಶ್ಚಿತ್ಯತ್ನಃ .
ಏತಾಸು ಆರತಿಷು ಲೋಕೇಷು ಪ್ರಚಲಿತಾಃ ಸರ್ವಜನವಿದಿತಾಃ
ಚ ಪೂರ್ವಸೂರೀಣಾಂ ಮರಾಠೀ-ಹಿಂದೀ-ಭಾಷಾ-ವಿರಚಿತಾಃ
ಆರತಯಃ ಸಂಸ್ಕೃತವೇಷಂ ಧಾರಯಿತ್ವಾ ಅತ್ರ
ಯಥಾ ಪ್ರಸ್ತುತಾಃ ತಥೈವ ನವವಿರಚಿತಂ ಅಪಿ ಆರತಿದ್ವಯಂ ವಿದ್ಯತೇ .

ಪುಸ್ತಕೇ ಆವಶ್ಯಕತಾನುಸಾರಂ ಸಂಧಿರಾಹಿತ್ಯಂ ಅನುಸೃತಂ ಅಸ್ತಿ .
ಅಸ್ಮಾಕಂ ಪೂರ್ವಪ್ರಕಾಶನಾನಾಂ ಇವ ಅಸ್ಯ ಅಪಿ ಪ್ರಕಾಶನಸ್ಯ
ಸ್ವಾಗತಂ ಸರ್ವತ್ರ ಸೋತ್ಸಾಹಂ ಭವೇತ್ ಇತಿ ಆಶಾಸ್ಮಹೇ ರಾಷ್ಟ್ರದೇವಸ್ಯ
ಚರಣಯೋಃಚ ಪ್ರಸೂನಂ ಇದಂ ಭಕ್ತಿಪುರಃಸರಂ ಅರ್ಪಯಾಮಹೇ .

ಮುಂಬಯಾಂ . ಶ್ರೀಗಣೇಶಚತುರ್ಥೀ 29-8-1995

ಸಂಸ್ಕೃತದಿನ-ಪ್ರಕಾಶನಂ 10-8-1995 ರಕ್ಷಾಬಂಧನದಿನಂ
ವಸಂತಃ ಶಂಕರಸುತೋ ನಾನಿವಡೇಕರಃ .
ಕಾರ್ಯವಾಹಃ
ನಾನಿವಡೇಕರ-ಶಾಹಿರೀ-ಸಂಗಮಸ್ಯ .
1/18 ಗೋರೇಗಾಂವಕರ ಚಾಳ,

ಸೇಂಟ್ರಲ-ಸಿನೇಮಾ-ಸಮೀಪಂ,
ಗಿರಗಾಂವ,ಮುಂಬಈ 400004

ನಾನಿವಡೇಕರ ಶಾಹಿರೀ ಸಂಗಮ ಪ್ರಕಾಶನಂ ..

..ಮೂಲ್ಯಂ ದಶ ರೂಪ್ಯಕಾಣಿ (ಅಥವಾ ಪಠನಂ) ..
ಚ್opyrightಸರ್ವೇ ಅಧಿಕಾರಾಃ ಲೇಖಕಾಧೀನಾಃ ಸಂತಿ

(1) .. ಶ್ರೀ ಗಣಪತೇಃ ಆರತಿಃ ..
(ಮೂಲಮರಾಠೀ-ಸುಖಕರ್ತಾ ದುಖಹರ್ತಾ)
ಜಯ ದೇವ ಜಯ ದೇವ ಜಯಮಂಗಲಮೂರ್ತೇ .

ಶ್ರೀಮಂಗಲಮೂರ್ತೇ .ಜಯಮಂಗಲಮೂರ್ತೇ .

ಅಮರಸಂವಾದಃ ಸಂಸ್ಕೃತಾರತಯಃ

ದರ್ಶನಮಪಿ ತೇ ಸಕಲಾನ್ ಕಾಮಾನ್ ಪೂರಯತೇ ..ಧೃ...
..ಜಯ ದೇವ ಜಯ ದೇವ ..

ಸೌಖ್ಯಕರೋ ದುಃಖಹರೋ ವಾರ್ತಾಂ ವಿಘ್ನಸ್ಯ
ನಿಃಶೇಷಯತಿ ಚ ಕುರುತೇ ಪ್ರೇಮ ಕೃಪಾ ಯಸ್ಯ .
ಸೈಂದೂರಃ ಸರ್ವಾಂಗೇ ಸುಂದರಲೇಪೋಽಸ್ಯ
ಕಂಠೇ ವಿಲಸತಿ ಮಾಲಾ ಮುಕ್ತಾನಾಂ ಯಸ್ಯ .. 1..
..ಜಯ ದೇವ ಜಯ ದೇವ ..

ಸರತ್ನ-ಪಿಪ್ಪಲಪತ್ರಂ ಗೌರೀನಂದನ ತೇ
ಚಂದನಲೇಪಃ ಕೇಶರ-ಕುಂಕುಮ-ಯುಕ್ತಸ್ತೇ .

ಹೀರಕ-ಮಂಡಿತ-ಮುಕುಟಂ ಶೀರ್ಷಮಲಂಕುರುತೇ
ನೂಪೂರೇ ಕಿಂಕಿಣ್ಯಃ ಕ್ವಣಂತಿ ಪದಯೋಸ್ತೇ .. 2..

..ಜಯ ದೇವ ಜಯ ದೇವ ..

ಲಂಬೋದರ ಪೀತಾಂಬರ ಫಣಿವರಬಂಧನ ಹೇ
ಸರಲಶುಂಡ ಹೇ ವಕ್ರತುಂಡ (ಹೇ) ತ್ರೀಕ್ಷಣ ಹೇ .

ದಾಸೋ ರಾಮಸ್ಯ ತ್ವಾಂ ಪ್ರತೀಕ್ಷತೇ ಸ್ವಗೃಹೇ
ಸಂಕಟೇಷು ಪಾಹಿ ತ್ವಂ,ನಿರ್ವಾಣೇ ರಕ್ಷ ತ್ವಂ,ಸುರವರವಂದಿತ ಹೇ .. 3..

..ಜಯ ದೇವ ಜಯ ದೇವ ..

..ಓಂ ಗಁ ಗಣಪತಯೇ ನಮಃ ..

(2) .. ಶ್ರೀಗಜಾನನಸ್ಯ ಆರತಿಃ ..
(ಮೂಲಹಿಂದೀ-ಜಯ ಜಯ ಜೀ ಗಣರಾಜ ವಿದ್ಯಾಸುಖದಾತಾ)
ಜಯ ಜಯಹೇ ಗಣರಾಜ,ವಿದ್ಯಾಸುಖದಾತಃ .
ತ್ವದ್ದರ್ಶನಧನ್ಯೋಽಹಂ ತ್ವತ್ಪದ-ರತ-ಚಿತ್ತಃ ..
..ಜಯ ದೇವ ಜಯ ದೇವ ..ಧೃ...
ಸಿಂದೂರ-ರಕ್ತದೇಹಂ ಸುಭಗಂ ಗಜವದನಂ
ವಿಲಸತ್-ತುಂದಿಲಕಾಯಂ ಗೌರೀಹರ-ತನಯಂ .

ಧೃತ-ಗುಡಲಡ್ಡುಕಹಸ್ತಂ ದೇವೇಶ್ವರನಾಥಂ
ಅವರ್ಣ್ಯ-ಗುಣಮಹಿಮಾನಂ ಪ್ರಾಪ್ತೋಽಹಂ ಶರಣಂ .. 1..

ಅಣಿಮಾದಿ-ಸಿದ್ಧಯೋಽಷ್ಟೌ ದಾಸ್ಯೋ ವಿಘ್ನಾರೇಃ
ಸಮರ್ಥ-ವಿಘ್ನಹರಸ್ಯ ಶ್ರೀಮಂಗಲಮೂರ್ತೇಃ .
ಕೋಟಿ-ದಿವಾಕರ-ಸದೃಶಂ ತವ ತೇಜಃ ಪ್ರಖರಂ

ಅಮರಸಂವಾದಃ ಸಂಸ್ಕೃತಾರತಯಃ

ಗಂಡಸ್ಥಲ-ಮದಶೀರ್ಷಂ ವಿಹರತ್ ಶಶಿಭಾಲಂ .. 2..

ಭಾವೇನ ಕೋಽಪಿ ಭಕ್ತ್ಯಾ ತ್ವಾಂ ಗಚ್ಛತು ಶರಣಂ
ಸಂತತಿ-ಸಂಪತ್-ಪ್ರಮುಖಂ ವಿಂದೇತ್ ನಿಜಮಿಷ್ಟಂ .

ಏವಂ ಮಹಾರಾಜ ತ್ವಂ ರೋಚಸೇಽತಿ ಮಹ್ಯಂ
ಗೋಸ್ವಾಮಿನಃ ಸುತಸ್ತ್ವಾಂ ಗಾಯತಿ ದಿನರಾತ್ರಂ .. 3..

..ಜಯ ಜಯ ಗಣರಾಜ ..

ಅಭೀಪ್ಸಿತಾರ್ಥಸಿದ್ಧ್ಯರ್ಥಂ ಪೂಜಿತೋ ಯಃ ಸುರಾಸುರೈಃ .
ಸರ್ವವಿಘ್ನಹರಸ್ತಸ್ಮೈ ಗಣಾಧಿಪತಯೇ ನಮಃ ..

(3) .. ಶ್ರೀ ಶಂಕರಸ್ಯ ಆರತಿಃ ..
(ಮೂಲಮರಾಠೀ-ಲವಥವತೀ ವಿಕ್ರಾಳಾ)
ಜಯ ದೇವ ಜಯ ದೇವ ಶಿವಶಂಕರ ಜಯ ಹೇ .

ತ್ವಾಂ ಕರ್ಪೂರಸುಗೌರಂ ವಯಂ ಆರ್ತಾಃ ಸ್ತುಮಹೇ ..ಧೃ...
..ಜಯ ದೇವ ಜಯ ದೇವ ..

ಲಂಬಂತೇ ವಿಕರಾಲಾ ಬ್ರಹ್ಮಾಂಡೇ ಮಾಲಾಃ
ವಿಷೇಣ ಕಂಠಃ ಶ್ಯಾಮೋ ವಿಲೋಚನಾತ್ ಜ್ವಾಲಾಃ .
ಜಹ್ನೋರ್ಲಾವಣ್ಯಯುತಾ ಶಿರಸಿ ಧೃತಾ ಬಾಲಾ
ಜಲಪ್ರವಾಹೋ ಮಂದಂ ವಹತಿಯತಿ ವಿಮಲಃ .. 1..
..ಜಯ ದೇವ ಜಯ ದೇವ ..

ಮುಗ್ಧೋ ವಿಶಾಲನಯನಃ ಕರ್ಪೂರಸುಗೌರಃ
ಅರ್ಧಾಂಗಿನೀ ಚ ಗಿರಿಜಾ ಗಲೇಽಸ್ತಿ ಸುಮಹಾರಃ .
ಉದ್ಧೂಲನಂ ವಿಭೂತೇರ್ನೀಲಃ ಶಿತಿಕಂಠಃ
ಏವಂ ವಿಲಸತಿ ಶಂಕರ ಏಷಉಮಾದಯಿತಃ .. 2..
..ಜಯ ದೇವ ಜಯ ದೇವ ..

ಕೃತಂ ಸುರಾಸುರವೃಂದೈರಂಭೋಧೇರ್ಮಥನಂ
ಹಾಲಾಹಲಂ ಚ ಸಹಸಾ ತಸ್ಮಾದ್ಉದ್ಭೂತಂ .

ಸಹಸಾ ತ್ವಂ ಚ ಸಲೀಲಂ ಕೃತವಾನ್ ವಿಷಪಾನಂ
ತತೋ ನೀಲಕಂಠ ಇತಿ ತ್ವನ್ನಾಮ ಪ್ರಥಿತಂ .. 3..

..ಜಯ ದೇವ ಜಯ ದೇವ ..

ವ್ಯಾಘ್ರಾಂಬರಃ ಫಣಿಧರಃ ಸುಂದರ-ಮದನಾರಿಃ
ಪಂಚಾನನೋ ಮನೋಹರ ಋಷಿಜನ-ಸುಖಕಾರೀ .

ಅಮರಸಂವಾದಃ ಸಂಸ್ಕೃತಾರತಯಃ

ಶತಕೋಟೀ-ಜಪಬೀಜೇ ರಾಮನಾಮ್ನಿ ರಮತೇ
ರಘುಕುಲತಿಲಕೋ ರಾಮೋ ರಾಮದಾಸ-ಚಿತ್ತೇ .. 4..

..ಜಯ ದೇವ ಜಯ ದೇವ ..

..ಓಂ ನಮಃ ಶಿವಾಯ ..

ಓಂ ತ್ರ್ಯಂಬಕಂಯಜಾಮಹೇ ಸುಗಂಧಿಂ ಪುಷ್ಟಿವರ್ಧನಂ .

ಉರ್ವಾರುಕಮಿವ ಬಂಧನಾನ್ಮೃತ್ಯೋರ್ಮುಕ್ಷೀಯಮಾಽಮೃತಾತ್ ..

(4) .. ಶ್ರೀ ದುರ್ಗಾಯಾಃ ಆರತಿಃ ..
(ಮೂಲಮರಾಠೀ-ದುರ್ಗೇ ದುರ್ಘಟ ಭಾರೀ)
ದುರ್ಗೇ ಸುದುರ್ಗಮೋಽಸ್ತಿ ತ್ವದೃತೇ ಸಂಸಾರಃ
ಅನಾಥನಾಥೇ ಅಂಬೇ ಅಸ್ತು ಕೃಪಾಪ್ರಸರಃ .
ವಾರಯ ವಾರಯ ಜನನಂ ಮರಣಂ ವಾರಯಮೇ
ಅಸ್ಮಿ ವಿಪತ್ತಿಷು ಪತಿತೋ ಮಾತಸ್ತಾರಯಮೇ .. 1..

..ಜಯ ದೇವಿ ಜಯ ದೇವಿ ..

ಜಯ ದೇವಿ ಜಯ ದೇವಿ ಮಹಿಷಾಸುರಮಥಿನಿ .

ಸುರವರ-ಈಶ್ವರ-ವರದೇ ಸಂಜೀವನಿ ತಾರಿಣಿ ..ಧೃ...
ತ್ರಿಭುವನ-ಭುವನೇ ನಾಽನ್ಯಾ ಭಜತೇ ತ್ವತ್ಸಾಮ್ಯಂ
ವೇದಚತುಷ್ಕಂ ಶ್ರಾಂತಂ ತ್ವಾಂ ಸ್ತೋತುಂ ಅಶಕ್ತಂ .

ವಿವದತ್ ಪ್ರವಾಹಪತಿತಂ ಷಟ್ಶಾಸ್ತ್ರಾಧಾರಂ
ಕಿಂತು ತ್ವಂ ಭಕ್ತೇಷು ಪ್ರಸೀದಸಿ ಕ್ಷಿಪ್ರಂ .. 2..

..ಜಯ ದೇವಿ ಜಯ ದೇವಿ ..

ಪ್ರಸನ್ನ-ವದನೇ ದಾಸೇ ಪ್ರಸೀದಸಿ ತ್ವರಿತಂ
ಕ್ಲೇಶಾನ್ಮೋಚಯಮಾತಶ್ಛೇದಯ ಭವಪಾಶಂ .

ಅಂಬೇ ತ್ವದೃತೇ ಕೋ ಮಾಂ ಕುರ್ಯಾತ್ ಪೂರ್ಣಾಶಂ
ನರಹರಿ-ಮನ ಆಸ್ತೇ ತವ ಪದಪಂಕಜಲೀನಂ .. 3..

..ಜಯ ದೇವಿ ಜಯ ದೇವಿ ..

..ಜಯ ಜಯ ದುರ್ಗೇ ಜಗದಂಬೇ ..ಭಕ್ತಾನ್ ತಾರಯ ಹೇ ಅಂಬೇ ..

ನಮೋ ದೇವ್ಯೈ ಮಹಾದೇವ್ಯೈ ಶಿವಾಯೈ ಸತತಂ ನಮಃ .
ನಮಃ ಪ್ರಕೃತ್ಯೈ ಭದ್ರಾಯೈ ನಿಯತಾಃ ಪ್ರಣತಾಃ ಸ್ಮ ತಾಂ ..

(5) .. ಶ್ರೀ ವಿಠ್ಠಲಸ್ಯ ಆರತಿಃ ..

(ಮೂಲಮರಾಠೀ-ಯುಗೇಂ ಅಠ್ಠಾವೀಸ)

ಜಯ ದೇವ ಜಯ ದೇವ,ಪಾಂಡುರಂಗ ಜಯ ಹೇ .

ರುಕ್ಮಿಣ್ಯಾ ವಲ್ಲಭ ಹೇ, ಶ್ರೀರಾಹೀವಲ್ಲಭ ಹೇ,ಪ್ರಸೀದ ಮತ್ಪ್ರಿಯ ಹೇ ..

ಜಯ ದೇವ ಜಯ ದೇವ ..ಧೃ...
ತಿಷ್ಠತ್ಯಷ್ಟಾವಿಂಶತಿಯುಗಾನೀಷ್ಟಿಕಾಯಾಂ
ರುಕ್ಮಿಣೀ ಚ ವಾಮಾಂಗೇ,ಪಶ್ಯತ ಬಹುಶೋಭಾಂ .

ಪರಬ್ರಹ್ಮ ಪುಂಡಲಿಕಂ ದ್ರಷ್ಟಂ ಸ್ವಯಂ ಏತಿ
ವಹತಿ ಪದಾಭ್ಯಾಂ ಭೀಮಾ ಜಗತ್ ಸಮುದ್ಧರತಿ .. 1..

..ಜಯ ದೇವ ಜಯ ದೇವ ..

ತುಲಸೀಮಾಲಾ-ಕಂಠಂ ಕಟಿ-ವಿನ್ಯಸ್ತ-ಕರಂ
ಧೃತಪೀತಾಂಬರ-ವಸನಂ ಕಸ್ತೂರಿಲಲಾಟಂ .

ಮಿಲಿತುಂ ಸುರವರದೇವಾ ಆಯಾಂತ್ಯನುದಿವಸಂ
ಗರುಡೋ ಹನುಮಾನ್ ಪುರತಃ ತಿಷ್ಠಂತೌ ನಿತ್ಯಂ .. 2..

..ಜಯ ದೇವ ಜಯ ದೇವ ..

ಧನ್ಯೋ ವೇಣುರವೋಽಸೌ ಅನುಕ್ಷೇತ್ರಪಾಲಃ
ಸುವರ್ಣಕಮಲಾನಿ ಕಂಠೇ ವನಮಾಲಾ .

ರಾಹೀ ಚ ರುಕ್ಮಿಣೀ ಸಾ ಸಕಲಾ ಅಪಿ ರಾಜ್ಞ್ಯಃ
ಶ್ಯಾಮಲ-ವಿಠ್ಠಲರಾಜಂ ನೀರಾಜಯಂತಿ ತಾಃ .. 3..
..ಜಯ ದೇವ ಜಯ ದೇವ ..

ಆರತೀಶ್ಚ ‘ಕುರ್ವಂಡೀಃ’ದರ್ಶಯಿತುಂ ಪ್ರಾಪ್ತಾಃ
ಜಲೇ ಚಂದ್ರಭಾಗಾಯಾಃ ಮುಂಚಂತೇ ನನು ತಾಃ .
ನೃತ್ಯಂತಿ ಧ್ವಜಹಸ್ತಾಸ್ತೇ ವೈಷ್ಣವಭಕ್ತಾಃ
ಪಂಢರಿ-ಕೀರ್ತಿ-ಸ್ತವನೇ ರಸನಾಽಪಿ ಶ್ರಾಂತಾ .. 4..

..ಜಯ ದೇವ ಜಯ ದೇವ ..

ಆಷಾಢೀ-ಕಾರ್ತಿಕ್ಯೋರ್ಮಿಲಂತಿ ಭಕ್ತಜನಾಃ
ಜಲೇ ಚಂದ್ರಭಾಗಾಯಾಃ ಸ್ನಾನಂ ಕುರ್ವಾಣಾಃ .
ದರ್ಶನ-ಕಟಾಕ್ಷಮಾತ್ರಂಮೋಕ್ಷಂ ಆಪ್ನುವಂತಿ
ಭಾವೇನ ನಾಮದೇವಃ ಕೇಶವಂ ಅರ್ಚಯತಿ .. 5..

..ಜಯ ದೇವ ಜಯ ದೇವ ..

(6) ..ಏಹಿ ಹೇ ವಿಠ್ಠಲೇ ..

(ಮೂಲಮರಾಠೀ-ಯೇಈ ಹೋ ವಿಠ್ಠಲೇ)

ಏಹಿ ಹೇ ವಿಠ್ಠಲೇ ಸದಯೇ ಶೀಘ್ರಂ ಮಮಮಾತಃ .
ಪ್ರತಿಪಾಲಯತಿ ಜನೋಽಯಂ ಮಾತರ್ನಿಟಿಲ-ನಿಹಿತಹಸ್ತಃ ..ಧೃ...
ಗಚ್ಛತಾಽಽಗಚ್ಛತಾ ಸಾರ್ಧಂ ದದಾಮಿ ಸಂದೇಶಂ .

ತಿಷ್ಠತಿ ಪಂಢರಪುರ್ಯಾಂ ಮಾತಾ ಪಿತಾ ಸ ಮೇ ನೂನಂ .. 1..

ಸುಭಗಂ ಪೀತಾಂಬರಂ ಗಗನೇ ಪುಷ್ಯತಿ ನಿಜಶೋಭಾಂ .

ಖಗಮಾರೋಹನ್ ಗರುಡಂ ವಿಷ್ಣುಸ್ತ್ರಾತುಂ ಪ್ರಾಪ್ತೋ ಮಾಂ .. 2..

ನಿತ್ಯಂ ದೀಪಾವಲಿರಸ್ಮಾಕಂ ವಿಠ್ಠಲಸ್ಯ ರಾಜ್ಯಂ .

ವಿಷ್ಣೋರ್ದಾಸೋ ನಾಮಾ ಕುರುತೇ ಭಾವೇನಾಽರ್ತಿಕ್ಯಂ .. 3..

ಭಾವಃ ಸ್ಯಾದ್ ವಾ ನ ಸ್ಯಾದ್ ಅಥವಾ ಮನಸಿ ಕಿಲಾಽಸ್ಮಾಕಂ .

ಪಂಢರಪುರಪ್ರಭೋ ಹೇ ಸತತಂ ಪಶ್ಯಾಽಸ್ಮಾನ್ ಸಕೃಪಂ .. 4..

..ವಿಠ್ಠಲೇ ಮಾತಃ .. ತ್ವಮೇವ ಮೇ ತಾತಃ ..
..ವಿಠ್ಠಲ ವಿಠ್ಠಲ ..ವತ್ಸಲ ವತ್ಸಲ ..

..ಪಂಢರೀನಾಥ ..ವಿಠ್ಠಲ ವಿಠ್ಠಲ ..

..ನಿವೃತ್ತೇ ಜ್ಞಾನದೇವ ಸೋಪಾನ ಅಯಿಮುಕ್ತಾಇ ..

..ಏಕನಾಥ ನಾಮದೇವ ತುಕಾರಾಮ ..

..ವಿಠ್ಠಲಽ ವಿಠ್ಠಲಽ ..ವದತ ರೇ ..ವಿಠ್ಠಲಽ ವಿಠ್ಠಲಽ ..

..ಜ್ಞಾನೇಶ್ವರ ತುಕಾರಾಮ ..ವದ ಜಿಹ್ವೇ ಪಾವನನಾಮ ..

(7) .. ಶ್ರೀದತ್ತಸ್ಯ ಆರತಿಃ ..
(ಮೂಲಮರಾಠೀ- ತ್ರಿಗುಣಾತ್ಮಕ ತ್ರೈಮೂರ್ತೀ)
ಜಯ ದೇವ ಜಯ ದೇವ ದತ್ತ ಗುರೋ ಜಯ ಹೇ .

ನಷ್ಟಾ ಮೇ ಭವಚಿಂತಾ ಕೃತೇ ತವಾಽರ್ತಿಕ್ಯೇ ..

ಜಯ ದೇವ ಜಯ ದೇವ ..ಧೃ...
ತ್ರಿಗುಣಾತ್ಮಕಃ ತ್ರಿಮೂರ್ತಿಃ ಜ್ಞೇಯೋಽಯಂ ದತ್ತಃ
ತ್ರಿಗುಣಾತ್ಮಕಾವತಾರಃ ತ್ರೈಲೋಕ್ಯತ್ರಾತಾ .

ನೇತಿ ಚ ನೇತಿ ಚ ಶಬ್ದೈಃ ಅನುಮಾನಂ ನ ಗತಃ
ಸುರವರ-ಮುನಿಜನ-ಯೋಗಸಮಾಧಿಃ ನಾಕಲಿತಃ .. 1..
..ಜಯ ದೇವ ಜಯ ದೇವ ..

ವ್ಯಾಪ್ನೋಷ್ಯಂತರ್ಬಾಹ್ಯಂ ದತ್ತ ತ್ವಂ ತತ್ತ್ವಂ
ವೇತ್ತು ಕಥಂ ದುರ್ಭಾಗ್ಯೋ ಮಹದ್ ಇದಂ ಆಶ್ಚರ್ಯಂ .

ಯತಃ ಪರಾಽಪಿ ನಿವೃತ್ತಾ ತತ್ರ ಚ ಹೇತುಃ ಕಃ

ಅಭವತ್ ಜನ್ಮ-ಮರಣಯೋಃ ಅಂತಃ ಶಾಶ್ವತಿಕಃ .. 2..
..ಜಯ ದೇವ ಜಯ ದೇವ ..

ದತ್ತಃ ಪ್ರೀತೋ ‘ಭಗವಾನ್’ಅವತೀರ್ಣಃ ಪುರತಃ
ಭಕ್ತ್ಯಾಽಹಂ ತತ್ಪುರತಃ ಸಾಷ್ಟಾಂಗಂ ಪ್ರಣತಃ .
ಆಶೀರ್ವಾದಃ ತೇನ ಪ್ರಸನ್ನೇನ ದತ್ತಃ
ಜನ್ಮ-ಮರಣಯೋಃ ಸಕೃಪಂ ನಾಹಿತ ಆವಾರ್ತಃ ..
..ಜಯ ದೇವ ಜಯ ದೇವ ..

‘ದತ್ತ’ ‘ಶ್ರೀದತ್ತ’ಇತಿ ಧ್ಯಾನಂ ಮಮ ಚಿತ್ತೇ
ತಲ್ಲೀನಂ ಭೂತ್ವಾ ಮೇ ಮನಉನ್ಮನ ಆಸ್ತೇ .

ಅಸ್ಮದ್-ಯುಷ್ಮದ್-ಭಾವೋ ನಿರ್ಗಮನಂ ಕುರುತೇ
‘ಏಕಾ’ಜನಾರ್ದನಗುರೌ ಶ್ರೀದತ್ತೇ ರಮತೇ .. 4..

..ಜಯ ದೇವ ಜಯ ದೇವ ..

.. ಶ್ರೀಗುರು ಶರಣಂ ಮಮ ..ದತ್ತಗುರುಃ ಶರಣಂ ಮಮ ..

(8) .. ಶ್ರೀರಾಮಸ್ಯ ಆರತಿಃ ..
(ಮೂಲಮರಾಠೀ-ಉತ್ಕಟ ಸಾಧುನಿ)

ನಿಜಬೋಧ ಶ್ರೀರಾಮ ತ್ವಂ ಜಯ ಜಯ ದೇವ .ಜಯ ಜಯ ಜಯ ದೇವ .

ಪರಮಾರ್ಥೇನಾಽರ್ತಿಕ್ಯಂ ಸದ್ಭಾವೇನಾಽರ್ತಿಕ್ಯಂ .ಪೂರಿತಕಾಮ ತವ .

ಜಯ ದೇವ ಜಯ ದೇವ .ಜಯ ಜಯಹೇ ದೇವ ..ಧೃ...
ಸೇತುಂ ಬಬಂಧ ಲಬ್ಧ್ವಾ ಬೃಹತ್-ಶಿಲಾಖಂಡಾನ್
ಲಿಂಗದೇಹಲಂಕಾಪುರಂ ಉದ್ಧ್ವಸ್ತಂ ಕೃತವಾನ್ .

ಕಾಮಕ್ರೋಧಾದೀನ್ ತಾನ್ ನಿಷೂದಯನ್ ಅಸುರಾನ್
‘ದೇಹೋಽಹಂ’-ಮತಿಭಾವಂ ದಶವದನಂ ಹತವಾನ್ .. 1..

..ಜಯ ದೇವ ಜಯ ದೇವ ..

ಪ್ರಥಮಂ ಹನುಮಾನ್ ಸೀತಾಂ ಅನ್ವಷ್ಟುಂ ಗತವಾನ್
ಲಂಕಾದಹನಂ ಕೃತವಾನ್ ಅಕ್ಷಂ ಮಾರಿತವಾನ್ .

ಜಂಬುಮಾಲಿನಂ ಹತವಾನ್ ಭುವಿ ಆಸ್ಫಾಲಿತವಾನ್
ಆನಂದಸ್ಯ ಸುವಾರ್ತಾಂ ಗೃಹ್ಣನ್ ಆಗತವಾನ್ .. 2..

..ಜಯ ದೇವ ಜಯ ದೇವ ..

ಸ್ವಬಲೇನ ಚ ಸ್ವಶಕ್ತಿಃ ವಿಮೋಚಿತಾ ಸೀತಾ
ಅತ ಆಗಚ್ಛದ್ ಅಯೋಧ್ಯಾ-ನಗರಂ ರಘುನಾಥಃ .

ಅವಹತ್ ವಿರಕ್ತಿಪೂರೇ ಸಾನಂದಂ ಭರತಃ
ಆರತಿಹಸ್ತಾಽಽಗಚ್ಛತ್ ಕೌಸಲ್ಯಾ ಮಾತಾ .. 3..

..ಜಯ ದೇವ ಜಯ ದೇವ ..

ಸಾನುಹುತಧ್ವನಯಃ ಪ್ಲವಗಾ ಗರ್ಜಂತಿ
ಅಷ್ಟಾದಶ-ಪದ್ಮಮಿತಾ ಬುಭುಃ ಸ್ಮ ಕುರ್ವಂತಿ .

ದಶರಥತನಯೋಽಯೋಧ್ಯಾಂ ಏಷ ಸಮಾಯಾತಃ
ಆನಂದಶ್ಚ ನಗರ್ಯಾಂ ಅತೀವ ಸಂಜಾತಃ .. 4..
..ಜಯ ದೇವ ಜಯ ದೇವ ..

ಸಿಂಹಾಸನೇ ಸಲೀಲಂ ರಘುವೀರೋ ರಾಜಾ
‘ತತ್ತ್ವಂ’-ಭಾವಸ್ತಸ್ಮೈ ಉಪಚಾರಃ ಪೂಜಾ .

ಸಹಜಾನಾಂ ಆರ್ತಿಕ್ಯಂ ವಾದ್ಯ-ನಿನಾದೋಽಯಂ
ಮಾಧವದಾಸ-ಸ್ವಾಮಿನ್ ಸ್ಮರ,ಮಾ ವಿಸ್ಮರ ತಂ .. 5..

..ಜಯ ದೇವ ಜಯ ದೇವ ..

.. ಶ್ರೀರಾಮ ರಘುವೀರ ..ಜಯ ಜಯ ರಾಮ ರಘುವೀರ ..

(9) .. ಶ್ರೀಮಾರುತೇಃ ಆರತಿಃ ..
(ಮೂಲಮರಾಠೀ-ಸತ್ರಾಣೇಂ ಉಡ್ಡಾಣೇಂ)
ಜಯ ದೇವ ಜಯ ದೇವ ಜಯ ಹನುಮನ್ ಜಯ ಹೇ .

ತವ ಪ್ರಸಾದಾತ್ ಕ್ವಾಽಪಿ ನ ಭಯಂ ಕೃತಾಂತಾತ್ ಮೇ ..

ಜಯ ದೇವ ಜಯ ದೇವ ..ಧೃ...
ಉಡ್ಡಯನಂ ಸಾವೇಶಂ ಮುಖೇನ ಹುಂಕರಣಂ
ಭೂಮಂಡಲಂ ಸಕಂಪಂ ನಭೋಗಂ ಉದಧಿಜಲಂ .

ಸನಿನಾದಂ ಬ್ರಹ್ಮಾಂಡಂ ಸಭಯಂ ತ್ರೈಲೋಕ್ಯಂ
ಸುರವರ-ನರ-ನಕ್ತಚರೈಃ ಪಲಾಯನಂ ಚ ಕೃತಂ .. 1..

..ಜಯ ದೇವ ಜಯ ದೇವ ..

ನ್ಯನದನ್ ಪಾತಾಲಾನಿ ಪ್ರತಿಶಬ್ದೋ ಜಾತಃ
ಧರಣೀಧರಃ ಸಕಂಪಃ ಖಿನ್ನತ್ವಂ ಪ್ರಾಪ್ತಃ .
ಗಿರಯಃ ಸರ್ವೇ ಭಗ್ನಾಃ ಉಡುಗಣಉದ್ಘ್ವಸ್ತಃ
ರಾಮೋ ರಾಮದಾಸಸ್ಯ ಖಲು ಶಕ್ತಿಸ್ರೋತಃ .. 2..
..ಜಯ ದೇವ ಜಯ ದೇವ ..

.. ಶ್ರೀರಾಮಂ ಸಂಸ್ಮರಾಮಃ .. ಶ್ರೀಹನುಮಂತಂ ಪ್ರಣಮಾಮಃ ..

sanskritaarati.pdf 9



ಅಮರಸಂವಾದಃ ಸಂಸ್ಕೃತಾರತಯಃ

.. ವಜ್ರಬಲಿನ್ ಹನುಮನ್ ಅಸ್ತಿ ವಿಜಯತೇ .. ಮನೋಜವನ್ ಹನುಮನ್ ಅಸ್ತಿ
ವಿಜಯತೇ ..

.. ಮರುದ್ವೇಗ ಹನುಮನ್ ಅಸ್ತಿ ವಿಜಯತೇ .. ವಿಜಿತೇಂದ್ರಿಯ ಹನುಮನ್ ಅಸ್ತಿ
ವಿಜಯತೇ ..

.. ಧೀಮದ್ವರ ಹನುಮನ್ ಅಸ್ತಿ ವಿಜಯತೇ .. ವಾತಾತ್ಮಜ ಹನುಮನ್ ಅಸ್ತಿ
ವಿಜಯತೇ ..

.. ಕಪಿಪ್ರಮುಖ ಹನುಮನ್ ಅಸ್ತಿ ವಿಜಯತೇ .. ರಾಮದೂತ ಹನುಮನ್ ಅಸ್ತಿ
ವಿಜಯತೇ ..

.. ಮಮ ಶರಣ್ಯ ಹನುಮನ್ ಅಸ್ತಿ ವಿಜಯತೇ .. ಜನಶರಣ್ಯ ಹನುಮನ್ ಅಸ್ತಿ
ವಿಜಯತೇ ..

(10) ..ಛತ್ರಪತೇಃ ಶ್ರೀಶಿವರಾಜಸ್ಯ ಆರತಿಃ ..
ಜಯ ಜಯ ಜಯ ಶಿವರಾಜ ಪುನಸ್ತೇ ಜಯಘೋಷೋ ಭವತಾತ್ .

ಜಯಘೋಷೇಣ ಸಮಂ ರಾಷ್ಟ್ರೇಽಸ್ಮಿನ್ ಚೈತನ್ಯಂ ಸ್ಫುರತಾತ್ ..ಧೃ...
..ಜಯ ಜಯ ಜಯ ಶಿವರಾಜ ..

ಮಹಂಮದೀಯೈಃ ಸಮದೈರ್ಭಾರತ-ಭೂರಿಯಂ ಆಕ್ರಾಂತಾ
ಆತಂಕಾತ್ ತ್ರಾತುಂ ನಾಽದೃಶ್ಯತ್ ಹಿಂದೂನಾಮ ತ್ರಾತಾ .

ತದಾ ಗೃಹೀತಾ ತ್ವಯಾ ‘ಭವಾನೀ’ಸ್ವಕರೇ ಖಡ್ಗಲತಾ
ಯವನಮರ್ದನಂ ಕೃತಂ ಜನೇಭ್ಯೋ ದತ್ತಾ ನಿರ್ಭಯತಾ .. 1..

ಅಸ್ಮಾಕಂ ಪೂಜಾಸ್ಥಾನಾನಿ ಶ್ರೇಷ್ಠ-ಮಂದಿರಾಣಿ
ಮೂರ್ತಿಭಂಜಕೈಃ ಕ್ರೂರೈರ್ಯವನೈಃ ಸಹಸೋದ್ಧ್ವಸ್ತಾನಿ .

ಸಮುಚ್ಛ್ರಿತ್ಯ ಖಲು ‘ಮಾವಳ’-ವೀರೈಃ ಸ್ವಖಡ್ಗ-ಪತ್ರಾಣಿ
ತವಾಽಜ್ಞಯಾ ನಿಜದೇಶರಿಪೂಣಾಂ ಶಿರಾಂಸಿ ಲೂನಾನಿ .. 2..

ಖಡ್ಗಂ ತೇ ನಿಷ್ಕೋಷಿತಂ ಆಸೀತ್ ಆರ್ತತ್ರಾಣಾರ್ಥಂ
ಸ್ತ್ರೀ-ಗೋ-ವಿಪ್ರಾಣಾಂ ಅವನಾರ್ಥಂ ಘೋರಂ ವ್ರತಂ ಧೃತಂ .

ನಿತ್ಯಂ ಅಶ್ವಂ ಆರುಹ್ಯ ಯತಿತವಾನ್ ಸ್ವರಾಜ್ಯನಿರ್ಮಿತಯೇ
ಪರಿಣತ ಆಸೀತ್ ತವ ಸಂಕಲ್ಪೋ ಭವ್ಯರಾಷ್ಟ್ರವಿಜಯೇ .. 3..

ಪ್ರತಿಪಚ್ಚಂದ್ರಸಮಾ ವರ್ಧಿಷ್ಣುಃ ಸರ್ವವಿಶ್ವಮಾನ್ಯಾ
ಭದ್ರಕಾರಿಣೀ ಮುದ್ರಾ ತವ ನೃಪ ಶಹಾಜಿ-ಸುತ ಧನ್ಯಾ .
ಕರ್ತವ್ಯ-ಪ್ರೇರಣಾಂ ಚ ದದತೀ ದಿಶತು ಚ ನಃ ಸುಪಥಂ
ಶಿವಗುಣಕಥನೇ ವಾಗ್ ಅಸ್ಮಾಕಂ ರಮತಾಂ ಅನವರತಂ .. 4..

..ಭಾರತಮಾತಾ ವಿಜಯತಾಂ .. ಶ್ರೀಶಿವರಾಜೋ ವಿಜಯತಾಂ ..

..ಅಸ್ಮಾಕಂ ಪೌರುಷಂ ವಿಜಯತಾಂ .. ಶಿವಸಂಕಲ್ಪೋ ವಿಜಯತಾಂ ..

(11) .. ಶ್ರೀ-ಅಕ್ಕಲಕೋಟ-ಸ್ವಾಮಿನಃ ಆರತಿಃ .. 1
ಜಯದೇವ ಜಯದೇವ,ಸ್ವಾಮಿನ್ ಜಯಜಯಹೇ ..ಜಗದ್ಗುರೋ ಜಯಹೇ ..

ಆರ್ತಿಕ್ಯಂ ತವ ಪದಯೋಃ ದಾಸೋಽಹಂ ಕುರ್ವೇ .. ಜಯ ದೇವ ಜಯ ದೇವ ..

ಧೃ...
ಜನ್ಮ ಗೃಹೀತ್ವಾ ಮಾನವಯೋನೌ ಗುರುವರ್ಯ
ಪ್ರೀತ್ಯಾ ಭಕ್ತತ್ರಾಣಂ ತ್ವಂ ಕೃತವಾನ್ ಆರ್ಯ .

ಉತ್ತುಂಗಭವ್ಯಮೂರ್ತೇ ದಿವ್ಯಪ್ರಭಸೂರ್ಯ
ಆಜಾನುಬಾಹುಮೂರ್ತೇ,ಹೇ ಸದ್ಗುರುವರ್ಯ ..ಜಯ ದೇವ ಜಯ ದೇವ .. 1..

ಕ್ವ ಜನ್ಮ ಜಾತಂ ಕ್ವ ಚ ವಾ ದೀಕ್ಷಾ ತೇ ಜಾತಾ
ಕಸ್ತೇ ಜನಿತಾ, ರತ್ನಪ್ರಸವಾ ವಾ ಮಾತಾ .

ತ್ವಂ ಭಕ್ತಕಾಮಧೇನುಃ ನಿತ್ಯಕೃಪಾಚ್ಛಾಯಾ
ಜಾನೀಯತ್ ತ್ವಾಂ ಜನನೀಂ ಕಥಂ ಅಜ್ಞಸ್ತನಯಃ ..ಜಯದೇವ ಜಯದೇವ .. 2..

ಅಕ್ಕಲಕೋಟ-ಗ್ರಾಮೇ ನಿವಸಸಿ ಭಕ್ತಾರ್ಥಂ (ಸಾಧ್ವರ್ಥಂ)
ಬಾಳಾಪ್ಪಾಃ ಪ್ರಿಯಭಕ್ತಂ ತ್ವಾಂ ಗತವಾನ್ ಶರಣಂ .

ಬಹುಶಿಷ್ಯೇಭ್ಯಃ ಕಥಯನ್ ಭಕ್ತಿರಹಃಸಾರಂ (ಭಕ್ತೇಃ ಸರ್ವಸ್ವಂ)
ಉಧ್ದೃತವಾನ್ ಪೂರ್ಣಾಶಾನ್ ಕೃತ್ವಾ ಲೋಕಾಁಸ್ತ್ವಂ  ..ಜಯ ದೇವ ಜಯ ದೇವ ..

3..

ಆತ್ಮಾನಂ ಮನುತೇ ಯಃ ತವ ಶಿಷ್ಯಂ ಭಕ್ತಂ
ಪರೀಕ್ಷಸೇ ದತ್ತ! ಗುರೋ! ತಸ್ಯಾಽನ್ತಃಕರಣಂ .

ದರ್ಶಯಸಿ ಸ್ವಾಂ ಲೀಲಾಂಯೋಗ್ಯತಾನುಸಾರಂ
ನಿಶ್ಚಲಭಕ್ತಿಂ ದೃಷ್ಟ್ವಾ ಸ್ವಾಮಿನ್ ತುಷ್ಟಸ್ತ್ವಂ ..ಜಯ ದೇವ ಜಯ ದೇವ .. 4..

ಮನ್ವಾನಃ ಕಲಿಕಲುಷಾತ್ ಇಹಯಾತ್ರಾಪೂರ್ತಿಂ
ಸಮಾಧಿಂ ಅಂಗೀಕುರ್ವತ್, ತ್ಯಜನ್ ಇಮಾಂ ಜಗತೀಂ .

ಅಮೃತಂ ಭವಾನ್ ಪ್ರಯಚ್ಛತಿ ಭಕ್ತೇಭ್ಯೋಽದ್ಯಾಽಪಿ
ಸ್ವಾಮಿಪದಾಭ್ಯಾಂ ರಮತೇ ನ ಗಣೇಶಃ ಕ್ವಾಽಪಿ ..ಜಯ ದೇವ ಜಯ ದೇವ .. 5..

.. ಶ್ರೀಸ್ವಾಮಿನ್ ಸಮರ್ಥ ..ಜಯ ಸ್ವಾಮಿನ್ ಸಮರ್ಥ ..

(12) .. ಶ್ರೀ-ಅಕ್ಕಲಕೋಟ-ಸ್ವಾಮಿನಃ ಆರತಿಃ .. 2

ಜಯ ದೇವ,ಜಯ ದೇವ ಜಯ ನಾಥ,ಸ್ವಾಮಿನ್ .

ತ್ರಿಭುವನನಾಥ ಅಗಮ್ಯಾ ಲೀಲಾ ತೇ ಸ್ವಾಮಿನ್ ..ಧೃ...ಜಯದೇವ ಜಯದೇವ ..

ತವ ದರ್ಶನಾತ್ ಸುದೂರಂ ಪ್ರಯಾಂತಿ ಪಾಪಾನಿ
ಸ್ಪರ್ಶಾತ್ ತಥೈವ ವಿಲಯಂ ಬತ ಭವದುರಿತಾನಿ .

ಶಿರಶ್ಚರಣಯೋಃ ನತ್ವಾ ಸ್ಪಷ್ಟಂ ಜ್ಞಾತವ್ಯಂ
ಇತಃಪರಂ ನ ಭವೇತ್ ಕಿಲ ವೈಕುಂಠೇ ಸೌಖ್ಯಂ ..ಜಯ ದೇವ ಜಯ ದೇವ .. 1..

ಸುಗಂಧಕೇಶರತಿಲಕಃ ತಥಾ ಶಿರಸ್ತ್ರಧರಃ
ಕುಂಡಲಶೋಭಿತಕರ್ಣೋ ವಕ್ಷಃಸ್ಥಿತಹಾರಃ .
ತ್ವತ್ಪದಶರೇಣಭ್ಯಃ ಖಲು ಕಾಲೋ ಭಯಭೀತಃ
ಸೇವಾಮಹೋತ್ಸವಂ ತವ ಕುರ್ವಂತಿ ಚ ಭಕ್ತಾಃ ..ಜಯ ದೇವ ಜಯ ದೇವ .. 2..

ಮಾನವಶರೀರಧಾರೀ ದೃಷ್ಟೋಽಸ್ಮಾಭಿಃ ತ್ವಂ
ಕೃತವಾನ್ ಅಕ್ಕಲಕೋಟೇ ಯತಿವೇಷೋ ವಾಸಂ .

ಅವತಾರಮಗೃಹ್ಣೀಥಾಃ ಪೂರ್ಣಬ್ರಹ್ಮ ತ್ವಂ
ಅವಗಚ್ಛತಿ ಪರಂ ಅಜ್ಞೋ ಭಾವಂ ವಿಪರೀತಂ ..ಜಯ ದೇವ ಜಯ ದೇವ .. 3..

ತ್ವಂ ನಿರ್ಗುಣೋಽವಿಕಾರೋ ವ್ಯಾಪ್ನೋಷಿ ಹಿ ವಿಶ್ವಂ
ವ್ಯಾಪ್ಯ ಸ್ಥಿರಚರಂ ಏಕಃ ಸ್ವಾಮಿನ್ ಸ್ಥಿತವಾಁಸ್ತ್ವಂ  .

ಬಹುಮಾಯಾರೂಪಾಣಿ ತ್ವಂ ಧರಸೇ ನಿತ್ಯಂ
ತ್ವದ್ಗುಣವರ್ಣನಕಥನೇ ವಿಧಿಶಬ್ದೈಃ ಶ್ರಾಂತಂ ..ಜಯ ದೇವ ಜಯ ದೇವ .. 4..

ಅನಂತ-ಜನ್ಮಸು ರಾಶಿಃ ಸಂಚಿತಸುಕೃತಾನಾಂ
ತೇನ ಹಿ ಲಾಭೋ ಜಾತೋ ಮೇ ಗುರುಚರಣಾನಾಂ .

ಸ್ವರ್ಣಸ್ತಬಕೇ ನಿಹಿತಂ ಪೂರ್ಣಾಮೃತಪಾತ್ರಂ
ಪಶ್ಯ ಕೃಪಾದೃಷ್ಟ್ಯಾ ಮಾಂ ಶರಣಾಗತದೀನಂ ..ಜಯ ದೇವ ಜಯ ದೇವ .. 5..

.. ಶ್ರೀಅಕ್ಕಲಕೋಟ-ಸ್ವಾಮಿನ್ ..ಜಯ ಅಕ್ಕಲಕೋಟ-ಸ್ವಾಮಿನ್ ..

(13) ..ಮಾತೃಭೂಮೇಃ ಆರತಿಃ ..
ಜಯತು ಮಾತೃಭೂಮಿಃ ಮಮ ಪುಣ್ಯಂ ರಾಷ್ಟ್ರಂ .

ತತ್-ಸೇವಾಯಾಂ ರಮತಾಂ ಸದೈವ ಮಮ ಚಿತ್ತಂ ..ಧೃ...
..ಜಯತು ರಾಷ್ಟ್ರಂ ..ಪುಣ್ಯ ರಾಷ್ಟ್ರಂ ..

ಉದಿತೋಯತ್ರ ಪ್ರಥಮಂ ಜ್ಞಾನರವಿಃ ಸಾಕ್ಷಾತ್
ಸರ್ವಜ್ಞಃ ಪರಮಾತ್ಮಾ ಶ್ರುತಿರೂಪಂ ಅಗೃಹ್ಣಾತ್ .

ಅನ್ವಭವಂತೋ ಧನ್ಯಾ ಋಷಯೋ ಜ್ಞಾನಾರ್ಕಂ

ಅಮರಸಂವಾದಃ ಸಂಸ್ಕೃತಾರತಯಃ

ಪೂತಾ ಸಿಂಧುಃ ದೃಷ್ಟ್ವಾ ಜ್ಞಾನರವೇರುದಯಂ .. 1..

ಅಧರ್ಮ-ಪರಿಹಾರಾರ್ಥಂ,ಧರ್ಮ-ರಕ್ಷಣಾರ್ಥಂ
ಸಾಧೂನಾಂ ಅವನಾರ್ಥಂ,ಖಲನಿರ್ದಲನಾರ್ಥಂ .

ಪ್ರೇಷಯತಿ ಸ್ವಾನ್ ದೂತಾನ್ ಪ್ರಭುರನ್ಯತ್ ಸ್ಥಾನಂ
ಅತ್ರ ಸ್ವಯಂ,ಆಗಚ್ಛತಿ ಭಗವಾನ್ ಸಾನಂದಂ .. 2..

ದೇವ-ನಿವಾಸಾತ್ ನೂನಂ ಪುಣ್ಯಾ ಭೂಮಿರಿಯಂ
ಧನ್ಯೋಯೋಽಸ್ಯಾ ಕುರುತೇ ಸ್ವಶಿರಸಿ ಶುಭರಜಸಂ .

ಪ್ರಭೋಽಸ್ತು ಭೂಮ್ಯಾಂ ಅಸ್ಯಾಂ ಸುಖಂ ಪುನರ್ಜನನಂ
ವದನೇ ವಿಲಸತು ಸತತಂ ಭಾರತ-ಗುಣಗಾನಂ .. 3..

..ಜಯತು ಜಯತು ಭಾರತದೇಶಃ ..ಸ ಏವಮೇ ಶ್ರೀಪರಮೇಶಃ ..
..ಭಾರತಮಾತಾ ವಿಜಯತಾಂ ..ವಿಜಯತಾಂ ಭಾರತಮಾತಾ ..

(14) ..ಭೂಮೌ ಲುಠೇಯಂ ..

(ಮೂಲಮರಾಠೀ-ಘಾಲೀನ ಲೋಟಾಂಗಣ)

ಭೂಮೌ ಲುಠೇಯಂ,ಪದೌ ನಮೇಯಂ,ನಿರೂಪಯೇಯಂ ಸ್ವರೂಪಕಂ .

ತ್ವತ್ ಸ್ವರೂಪಕಂ .

ಪ್ರೀತ್ಯಾಽಽಶ್ಲಿಷೇಯಂ,ಮುದಾಽರ್ಚಯೇಯಂ ನೀರಾಜಯೇಯಂ ನುತೇ ನಾಮಾ ..

ತ್ವಮೇವ ಮಾತಾ ಚ ಪಿತಾ ತ್ವಮೇವ, ತ್ವಮೇವ ಬಂಧುಶ್ಚ ಸಖಾ ತ್ವಮೇವ .

ತ್ವಮೇವ ವಿದ್ಯಾ ದ್ರವಿಣಂ ತ್ವಮೇವ, ತ್ವಮೇವ ಸರ್ವಂ ಮಮ ದೇವ ದೇವ .. 1..

ಕಾಯೇನ ವಾಚಾ ಮನಸೇಂದ್ರಿಯೈರ್ವಾ,ಬುದ್ಧ್ಯಾಽಽತ್ಮನಾ ವಾ ಪ್ರಕೃತಿಸ್ವಭಾವಾತ್
.

ಕರೋಮಿಯದ್ಯತ್ ಸಕಲಂ ಪರಸ್ಮೈ ನಾರಾಯಣಾಯೇತಿ ಸಮರ್ಪಯಾಮಿ
.. 2..

ಅಚ್ಯುತಂ ಕೇಶವಂ, ರಾಮ-ನಾರಾಯಣಂ, ಕೃಷ್ಣ-ದಾಮೋದರಂ ವಾಸುದೇವಂ
ಹರಿಂ .

ಶ್ರೀಧರಂ ಮಾಧವಂ, ಗೋಪಿಕಾವಲ್ಲಭಂ ಜಾನಕೀನಾಯಕಂ ರಾಮಚಂದ್ರಂ ಭಜೇ
.. 3..

ಹರೇ ರಾಮ,ಹರೇ ರಾಮ, ರಾಮ ರಾಮ,ಹರೇ ಹರೇ .

ಹರೇ ಕೃಷ್ಣ,ಹರೇ ಕೃಷ್ಣ, ಕೃಷ್ಣ ಕೃಷ್ಣ,ಹರೇ ಹರೇ .. 4..

(15) ..ಮಂತ್ರಪುಷ್ಪಾಂಜಲಿಃ ..

ಓಂಯಜ್ಞೇನಯಜ್ಞಮಯಜಂತ ದೇವಾಸ್ತಾನಿ ಧರ್ಮಾಣಿ ಪ್ರಥಮಾನ್ಯಾಸನ್ .

ತೇ ಹ ನಾಕಂ ಮಹಿಮಾನಃ ಸಚಂತ . ಯತ್ರ ಪೂರ್ವೇ ಸಾಧ್ಯಾಃ ಸಂತಿ ದೇವಾಃ ..
ಓಂ ರಾಜಾಧಿರಾಜಾಯ ಪ್ರಸಹ್ಯಸಾಹಿನೇ . ನಮೋ ವಯಂ ವೈಶ್ರವಣಾಯ
ಕುರ್ಮಹೇ . ಸ ಮೇ ಕಾಮಾನ್ ಕಾಮಕಾಮಾಯ ಮಹ್ಯಂ ಕಾಮೇಶ್ವರೋ
ವೈಶ್ರವಣೋ
ದದಾತು . ಕುಬೇರಾಯ ವೈಶ್ರವಣಾಯಮಹಾರಾಜಾಯ ನಮಃ .
ಓಂ ಸ್ವಸ್ತಿ ಸಾಮ್ರಾಜ್ಯಂ ಭೌಜ್ಯಂ ಸ್ವಾರಾಜ್ಯಂ ವೈರಾಜ್ಯಂ ಪಾರಮೇಷ್ಠ್ಯಂ
ರಾಜ್ಯಂ ಮಾಹಾರಾಜ್ಯಮಾಧಿಪತ್ಯಮಯಂ ಸಮಂತಪರ್ಯಾ ಈಸ್ಯಾತ್
ಸಾರ್ವಭೌಮಃ ಸಾರ್ವಾಯುಷ ಆಂತಾದಾಪರಾರ್ಧಾತ್ .ಪೃಥಿವ್ಯೈ
ಸಮುದ್ರಪರ್ಯಂತಾಯಾ ಏಕರಾಳಿತಿ . ತದಪ್ಯೇಷಶ್ಲೋಕೋಽಭಿಗೀತೋ
ಮರುತಃ ಪರಿವೇಷ್ಟಾರೋ ಮರುತ್ತಸ್ಯಾವಸನ್ ಗೃಹೇ .

ಆವಿಕ್ಷಿತಸ್ಯ ಕಾಮಪ್ರೇರ್ವಿಶ್ವೇದೇವಾಃ ಸಭಾಸದ ಇತಿ ..

ಶ್ಲೋಕಾಃ
ಏಕದಂತಾಯವಿದ್ಮಹೇ .ವಕ್ರತುಂಡಾಯ ಧೀಮಹಿ .

ತನ್ನೋ ದಂತೀ ಪ್ರಚೋದಯಾತ್ .

ವಾಗರ್ಥಾವಿವ ಸಂಪೃಕ್ತೌ ವಾಗರ್ಥಪ್ರತಿಪತ್ತಯೇ .

ಜಗತಃ ಪಿತರೌ ವಂದೇ ಪಾರ್ವತೀ ಪರಮೇಶ್ವರೌ ..

ರಾಮಾಯ ರಾಮಭದ್ರಾಯ ರಾಮಚಂದ್ರಾಯ ವೇಧಸೇ .

ರಘುನಾಥಾಯ ನಾಥಾಯ ಸೀತಾಯಾಃ ಪತಯೇ ನಮಃ ..
ವಸುದೇವಸುತಂ ದೇವಂ ಕಂಸಚಾಣೂರಮರ್ದನಂ .

ದೇವಕೀಪರಮಾನಂದಂ ಕೃಷ್ಣಂ ವಂದೇ ಜಗದ್ಗುರುಂ ..

ಅಪಿ ಸ್ವರ್ಣಮ್ಯೀ ಲಂಕಾ ನ ಮೇ ಲಕ್ಷ್ಮಣ ರೋಚತೇ .

ಜನನೀ ಜನ್ಮಭೂಮಿಶ್ಚ ಸ್ವರ್ಗಾದಪಿ ಗರೀಯಸೀ ..

ಪ್ರೇರಕಮಂತ್ರೋ ಏಕ ಏವ ‘ಓಂ ರಾಷ್ಟ್ರಾಯ ಸ್ವಾಹಾ’ .
‘ ರಾಷ್ಟ್ರಾಯ ಸ್ವಾಹಾ’ - ‘ರಾಷ್ಟ್ರಾಯ ಇದಂ ನ ಮಮ’ ..

ಓಂ
..ಸಂಸ್ಕೃತಾಷ್ಟಕಂ ..

ಅಗ್ರತಃ ಸಂಸ್ಕೃತಂ ಮೇಽಸ್ತು ಪೃಷ್ಠತೋ ಮೇಽಸ್ತು ಸಂಸ್ಕೃತಂ .

ಸಂಸ್ಕೃತಂ ಹೃದಯೇ ಮೇಽಸ್ತು ವಿಶ್ವಮಧ್ಯೇಽಸ್ತು ಸಂಸ್ಕೃತಂ .. 1..

ಸಂಸ್ಕೃತಂ ದೇವಭಾಷಾಽಸ್ತಿ ವೇದಭಾಷಾಽಸ್ತಿ ಸಂಸ್ಕೃತಂ .

ಅಮರಸಂವಾದಃ ಸಂಸ್ಕೃತಾರತಯಃ

ಪ್ರಾಚೀನ-ಜ್ಞಾನ-ಭಾಷಾ ಚ ಸಂಸ್ಕೃತಂ ಭದ್ರಮಂಡನಂ .. 2..

ವೇದಾಂತಾನಾಂ ಪುರಾಣಾನಾಂ ಶಾಸ್ತ್ರಾಣಾಂ ಚ ತಥೈವ ಚ .

ಮಂತ್ರಾಣಾಂ ತಂತ್ರಸೂತ್ರಾಣಾಂ ಆದ್ಯಭಾಷಾಽಸ್ತಿ ಸಂಸ್ಕೃತಂ .. 3..

ರಾಮಾಯಣಂ ಮಹಾಕಾವ್ಯಂ ಮಹಾಭಾರತಮೇವ ಚ .

ಉಭೇ ಚ ವಿಶ್ವವಿಖ್ಯಾತೇ ಸಂಸ್ಕೃತಸ್ಯ ಮಹಾನಿಧೀ .. 4..

ಭಾಸಸ್ಯ ಕಾಲಿದಾಸಸ್ಯ ಭವಭೂತೇಶ್ಚ ವಿಶ್ರುತಾ .

ಬಾಣ-ಶೂದ್ರಕ-ಹರ್ಷಾಣಾಂ ಕಾವ್ಯಭಾಷಾಽಸ್ತಿ ಸಂಸ್ಕೃತಂ .. 5..

ಪ್ರಾಣಭೂತಂ ಚಯತ್ತತ್ತ್ವಂ ಸಾರಭೂತಂ ತಥೈವ ಚ .

ಸಂಸ್ಕೃತೌ ಭಾರತಸ್ಯಾಽಸ್ಯ ತನ್ಮೇ ಯಚ್ಛತು ಸಂಸ್ಕೃತಂ .. 6..

ಯತ್ರ ರಾಮಕಥಾಗಾನಂ ತತ್ರಾಽಸ್ತೇ ಹನುಮಾನ್ಯಥಾ .

ಸಂಸ್ಕೃತಾಧ್ಯಯನಂಯತ್ರ ತತ್ರ ಸಂಸ್ಕೃತಿದರ್ಶನಂ .. 7..

ಶೃಣುಮಃ ಸಂಸ್ಕೃತಂ ನಿತ್ಯಂ ವದಾಮಃ ಸಂಸ್ಕೃತಂ ತಥಾ .

ಸ್ಮರಾಮಃ ಸಂಸ್ಕೃತಂ ನಿತ್ಯಂ ಪಠಾಮಃ ಸಂಸ್ಕೃತಂ ತಥಾ .. 8..

..ಜಯತು ಸಂಸ್ಕೃತಂ ..ಜಯತು ಸಂಸ್ಕೃತಿಃ ..
..ಜಯತು ಅಮರಸಂಸ್ಕೃತಾರತಿಃ ..

